
Katholk Sevadhormant 
Advent, Natalam, 

Korezm, Paskam ani 
Sado kall asa. Gobrachea 
Budhvarak kopalak gobrachi 
khursa kuru kaddun ami 
cheallis disanchea prachit 
kallant bhitor sorleant. Hea 
kallant Povitr Otmeachie 
sfurtien Jezun upas ani 
magnnem korun cheallis dis 
oronneant sarle. Magnnem, 
donnvonn ani gorjevontank 
adhar diunk Povitr Sobha 
bhavarthiank uskaita. Hia 
kornnia vorvim patkanchem 
bhogsonnem zoddunk ani 
son’danachea sakramenta 
vorvim Otmik novsornni 
korunk ek boro soyeg. 

Pap Saib Gregory hannem 
korezmacho kall 601 A.D. 
vorsa sthaplolo. Toxench 
kopalak gobrachi khursa 
kuru kaddun korezmant 
bhitor sorpachi porompora 
tannench suru keloli. 
Tea kallar korezm 46 dis 
pallttale. Lok 40 disa upas 
kortale tednam fokot ek 
jevonn jevtale punn her sov 
Aitar festa-jevonn jevtale. 
Tie porompore pormannem 
yadnik gobracher povitr 
udkacho axirvad ghalta 
ani kopalak gobor lavun 
ami dhull ani mati mhonn 

ugddas korta.
Hebrevachie porompore 

pormannem lok donnvonn 
kortale tednam sakachim 
angavlim ani angacher 
gobor ghaltale. Adlea 
Korarant Job 16:15 ani 
Novea Korarant Luke 10:13 
him xubhvortomanam hachi 
govai ditat. Hachi somzonni 
oxi - Ami patki mhonn 
mandun ghetat ani Devachi 
kaklut magtat. Igorzmatent 
oslio kornnio atam pallinant 
punn kopalak gobor lavun 
ami mandun ghetat ki 
magnnem ani donnvonn 
korun Deva ani amche 
modem tuttlolo sombondh 
porot zoddunk ami 
vaurtolim. Toxench, disa-
dispott’tte khuris vhoronk 

ami adhar magtat.
Gobrachea Budhvarak 

ani nimannea Sukrarak 
18 tem 59 vorsam asa 
tankam upas korunk Povitr 
Sobhecho kaido asa. Upas 
mhunnttanam khotte vis 
(sigrett, soro, jugar adi) 
soddop, pozoddponn/
pozddi chitram nam 
pollevop, pozddim utram/
gallio nam sonvop, kuddicho 
ekvott pois korop, jevnna-
khannacho iball nam korop, 
dusreanchio khobro ani 
mouza bond korop, don 
lhan jevnnam ani ekuch 
mukhel jevonn jevop adi. 
Zankam duyensam nant 
tankanch jevnna-khannacho 
upas lagu zata. Dispott’ttim 
magnneant vell sarunk, 

Povitr Pustok vachun 
Devacho sondex niyallunk 
ani Povitr Misachie bhettent 
vantto gheunk vaurchem.

Bhik divop ani 
gorjevontank adhar korop 
hio mhotvachio kornnio. 
Chamtteponn pois korun bhik 
ghalta tednam ami dusrea 
sovem mogall zatat ani 
somazak neai mellpachem 
yogdan kortat. Jezun sanglam 
te bhoxen: Tum bhik ghalta 
tednam tem gupit zaum-di 
tednam Sorgincho Bap tuka 
mozuri ditolo. Gorjevontank 
adhar mhunnttanam 
eksurponnant jiyetoleank/ 
zanntteak/konn nasloleank 
bhett divop, gorib duyentink 
vokhdam divop, nennarank 
xikovop, vinglleank nhesonn 
divop, bhukeloleank jevonn-
pivonn divop adi. 

Hea utsovik vorsa 
magnnem, donnvonn 
ani doyall kornnio 
korun bhorvanxeanchim 
yatrekaram zaun amche 
disa-dispott’tte khuris 
vhoronk proyotn korum-ia. 
Korezm zaum-di amkam ek 
yatra ji vaitt rosto 
soddun Devaxim 
pavoita toslem.

–Dr. Alvarinho  
J. Luis

Prosongik Lekh

KhurisKhuris

Karosthan
Xallent 50vo Vordhapon Dis monouncho mhonn 

adinch tharailolem ani zankam umed asa tankam hie 
karyavollint sohobhagi korun ghetole mhonn nirnnoi 
zalolo. Sunilan apnnak kitem tori bhumika diunchi mhonn 
eka xikovpiak sangon dovorlolem. 

Sunil hea vorsa dhaviek aslo. Borea gunnamni pas 
zaunche khatir tannem obheasant khub lokx ghalolem.  To 
ek gunnest bhurgo punn xikxonn naslear mon’xak valor 
nam, hem avoi-
bapaichem utor 
rakhche khatir to 
obheasant rovun 
gelolo. 

Okosmat ek 
dis xallecho 50vo 
Vordhapon Dis 
monovpa vixim 
vorgant ‘circular’ 
ailo ani xikovpian 
to vachun dakhoilo.  
Sunil sarkoch 
ojap zalo kiteak taka khuinch zago dovrunk naslo.  Soglli 
manddavoll zaloli.

“Sir, hanvem tuka sanglolem mhaka tatunt vanttekar 
zaunk zai aslo mhonn.” Sunilan mhunnlem.

“Tannim konna-konnak gheun kelam tem.  Tum 
obheasant veosth aslo nhi, mhonn hanvem-i fors kelo nam.” 
Xikovpian hat dhule.

Thoddea disamni karyavoll zali. Sunilak somzolem 
apnnak konnem anik kiteak tatunt sohobhagi korunk nam 
tem. Tacheach vorgantlea eka bhurgeachea bapain him 
nattkam keloli.  To PTA-cho chairman ani Sunil ho ‘topper’ 
mhonn to zanna aslo. Aplea saman’ya putak tannem xalle 
votin ulovp korunk ghalo ani manddavoll choltanam 
Sunilak il’li legit sulus lagonk dili nam.  Sunil obheasant 
gul’l aslo, hich tannim sond ghetloli.

Sunilan tem monak lavun ghetlem nam ani porot 
obheasant pettlo.  Xekim dhavechie porikxent tanchie 
xallentuch nhoi tor purai motdarsonghant to poilo ailo.  
Dekhun tacho vhoddlo bhouman zalo.

Dekh: Zaka favta tem konnachean kaddum nozo.

– Myron Jeson Barreto

Veoktichitronn

Tumchim borpam dhaddunk namo:
konknnidaiz@gmail.com

Sompork: 9822587498; 9923539749

Khuris ubharunk apoita JezuKhuris ubharunk apoita Jezu
Aplo pattlav korunk jivitantAplo pattlav korunk jivitant
Nhoi bhar lhou korunk TachoNhoi bhar lhou korunk Tacho
Bogor orth haddunk kallkhantBogor orth haddunk kallkhant
Vojeacho bhar dukhachi vattVojeacho bhar dukhachi vatt
Khaltikai asonk zai angnnantKhaltikai asonk zai angnnant
Dusreak zainaka khuris kednamDusreak zainaka khuris kednam
Dis mezlole astat sonvsarantDis mezlole astat sonvsarant

 

 Ekuch mov maslli sogllem kunddlem kusoita.
 One rotten fish spoils the whole curry pot.
 Di mhunnttole zaite, ghe mhunnttole konn nant.
 Many to receive but few to give.
 Bhut mhunnttanch, bhut yeta. 
 Think of the devil and the devil.
 Mazor naslolea ganvant undir raza.
 Rat is king where cat doesn’t live.
 Maslliechea pileak penvonk xikounk naka.
 You need not teach a baby fish to swim.
 Ghorache vanxe vikun khale.
 No pie even to eat poison and die.
 Ek jiv Sadashiv. 
 One life, happy life.

– Dr. Edward de Lima

Horxim Kormonnechean kitlech 
pauttim pasar zalam, mukhel 

rostearuch sorgest Evagrio Francisco 
Jorge hachem ghor lagta mhonn khobor 
nasli. 06 March 2025 disa Dalgado 
Konknni Akademin tacho zolm-
xotabdicho somarombh ghoddoun 
haddlo dekhun tachea ghorant paim 
dovorpachem bhag favo zalem. To jivo 
astanam tachem nanv aikololem punn 
kednanch bhett zali nam punn to kitlo 
mahan monis hem tea disa zannvolem.  
To ek suttke zhuzari, sompadok, 
sahityik ani chollvollkar aslo. Fokot 53 
vorsam to jiyelo ani itlem mahan kar’ya?  
Oxea mon’xak ami sogllech koxe visorle?  
Tea disa konnem tori mhojea kanant 
funklem, konn visronk nant, punn 
zaite zonn vaurle tacher visor ghalunk.  
Loejchi gozal hi.
Kiteak to mahan?

Evagrio Jorge khott’ttor desbhokt aslo 
hem tachea kornniantlean dison yeta.  To 

cholon bhonvtalo ani lokache hal-upodre 
polletalo.  To potrkar aslolean tannem 
Gõyche prosn aple korun ghetlole, tatunt 
mukhel zaun aslo Gõyak Purtugezam 
koddlean mukti.  Tannem he vixim 
chollvoll korunk fuddakar ghetlo, svota 
vaurlo ani lokak samil korun ghetle. 
Uzvadd hea potracho to sompadok aslo.  
Kaim karnnank lagun taka thoincho 
kuxin sorcho poddlo.  Tannem Novo 
Uzvadd mhonn potr suru kelem zaka 
adlea dhonian avhan kelem ani vad naka 
mhonn Evagrion Prokas mhonn potr 
suru kelem. Aplem dhiei sadh’ya korunk 
tannem toddzodd keli nam.  Aguadchie 
bondkhonnintlean pollon vochpachem 
tannem dhaddos kelem.  Gõy mukti meren 
Purtugezanlo mar ani tras sonsunui 
Gõy mukti loddeachem chintop tannem 
soddlem nam. Aple vichear purnntayek 
pavounk to kednanch bhiyelo nam. He 
vixim Kormonnecho nagrik Serafino Cota 
khatri dita.

Opghati moronn
Evagrio Jorge haka opghati moronn 

ailem hachi nond asa.  Tache borabor 
Mark Fernandes ani Nagesh Karmali 
asle.  Te tegui eke boske khatir 
Ponnje Tourist Hostel-achea darant 
futtpaticher asle, tednam ek bos rosto 
hupun tancher choddoili ani Markak 
zagearuch moronn ailem zalear 
Evagriok hospitalant moronn ailem.  
Nageshak thoddi dukhapot zali. Ho 
opghat khorench opghat aslo kai tancho 
konnem ghat ghetlo? Hea prosnak 

konnuch spoxttponnim zap dinam punn 
Kormonnkar mandtat ki Evagriok tea 
kalla velea rajkarnnan marun uddoilo. 
Kiteak tachem borop dhaddxi aslem 
ani oslio kaim gozali tannem borounui 
dovorleat, zachem pustok rokhddench 
uzvadda yetolem.
Aiz kitem korunk zata?

Evagrio Francisco Jorgin fokot 
Kormonnem ravon Gõy suttkecho vaur 
korunk nam. Tannem purai Gõybhor 
vaur kelo.  Mumboi legit tache sompork 
asle.  Zalear tachi zolm-xotabdi fokot 
Kormonnech kiteak?  Ti Gõybhor 
monounk goroz asa.  Hem purai voros 
taka bhettoun  zhoim-zhoim niz Gõykar 
asa, thoim-thoim tache vixim karyavolli 
zaunchi goroz asa. Hanv oxem legit 
mhunnon, Evagriok zaite vollokhopi lok 
azun jive asat, tanche koddlean mhaiti 
ektthaim korun ek pustok kaddum-
ieta, tachea nanvan spordha ayojit 
korum-ietat, xalla-kojimni tache vixim 
porisonvad ghoddoun haddum-ietat, 
tacher ‘postal stamp’ kaddpachi magnni 
korum-ieta, tachea ghora kuxichean 
Kormonnem veller gela tea rosteak 
tachem nanv dium-ieta ani 
mhotvachem mhunnlear 
tachea ghora kuxik ek 
smarok ubem korum-ieta.

– Vincy Quadros

Svobhimani Haves

Evagrio Jorge Hachi Zolm-xotabdi Evagrio Jorge Hachi Zolm-xotabdi 
Raj’ya Paunddear MonounchiRaj’ya Paunddear Monounchi

Korezm: Devaxim Vechi Vatt

Prachit Kallachem Mhotv!
Kristanv lokak ho chalu kall ekdom’ gorjecho.  

Jezuchem koxttam-mornnachem jivit ani 
punorjivontponn mhunnlearuch Kristi jivit. Jezuchea 
totvancher cholop ani peleak monant dovrun aplem 
jivit fuddem vhorop hem zaun asa dhiei.  Gobrachea 
Budhvarak thaun Prachit  kall suru zalo, to Nimannea 
Sukrara meren choltolo.  Tea modem ailolea dor eka 
Sukrarak Jezuchea jivitacher khas toren ugddas zata.  
Kaim koddem khas provocheonam zatat ani ‘Santus 
Pasos’ zata. Bore-bore pregador hea disamni Devachea 
Utrachi moddnni kortat ani Kristi mon’xamni koxe porim 
jiyeunk zai tacher uzvadd ghaltat.  Upas hi ek mukhel 
khunna hea kallachi.  Upas mhunnlear jevinastanam 
ravle mhunnlearuch zainam tor tea upasantlean ji kitem 
bocheot kelia ti dusreak bhettoilia zalear tea upasak 
chodd mhotv yeta. Ek sobit gayon asa, tum Devak bhett 
gheun aila punn bhava koddem dusman’kai korun asa 
zalear tuji bhett thoinch dovor ani poilim son’dan 
korun yeo.  Aplea dolleant vhoddli patti astanam 
dusreanchea dolleantlem kuskutt kaddpacho yotn 
korinaka. Magnnem kortanam choukacher vochon 
arodd ghalun apunn magnnem korta mhonn soglleank 
kolloinaka. Guptim kelolem magnnem Devak chodd 
avoddtta.  Oxio zaitio xikvonno hea Prachit Kallant 
amkam favo zatat, tancher niyall korun aplea jivitachi 
novsornni korcho yotn kelo zalear monacho zaito pez 
unno zatolo ani kalliz pasun holkem zaloleacho abhas 
zatolo. Pelea vixim amcho dixttikon bodlum-ia.  Goroz 
taka adhar dium-ia.  Somjikayen cholom-ia. Mhaka 
dusrea koddlean man zai, to poilim ami dusreak 
dium-ia.  Khaltikayechem ani lhan’vik jivit hea Prachit 
Kallachi dusri chavi zaun asa.

 – Vincy Quadros & Pri. Myron Jeson Barreto

Kovita

Jivit Foddfoddtta
Pottachi hi bhuk 
Mhaka vollvollaita
Monant naka aslole
Vichear khelloita

Vaitt korunk 
Khorench naka 
Tori vell mhaka
Kiteak roddoita?

Avoi-bapiachem rup
Dolleancher zollkhota
Mhunnttalim ‘puta xik
Aiz konn konnak polleta?’

Tanchi beporva keli
Hem mhaka aiz kolltta
Khorench tanche vinnem
Mhojem jivit 
foddfoddtta

– Edvin 
Fernandes 

Gõycho Manddo
Ho manddo Gõycho amcho
Sogllea tonddantlean vhanvta
Gavpiam talleantlean dhanvta
Sogllo sonvsarbhor to gazta
Manddea fattlean dulpod asta
Tachea nadar zaite zonn nachta
Vangddach ghumttacho gaz gazta
Rebekantlean nazuk sur vazta
Europi dexamni aiz to pavla
Manddo Gõykaranchi nazuk kola
Konknni bhaxek onod ani man re
Gõychea manddean haddla
Samballum-ia ghumttam-maddalli
Manddo-loknachank te gorjeche
Hindu bhav ghumott arotik vapurtat te
Ghumott-mandde ekvottak 
gorjeche

– Alvaro Gomes 

Paleunchio ankrio!
Ek zhadd vaddot yetanam
Zor tum ankri kimchun kaddtta
Tem zhadd ogi ravta?
Eka bodla bara ankrio
Thoinsor udeun yetat
Tor mon’xa, kiteak ankuddtta?
Proyotn soddinaka, chol mukhar!

Paroi Gillum-iet!
Mon kelear kitem-i korum-iet
Xokti aslear paroi gillum-iet!

Tuji patieunni!
Zor tukach tujer patieunni nam
Heramni tuka koxem patieunchem?

Nirdoxi!
Zor mhoje lagim matxe
Nomrutai asli tor hanv
Ek nirdoxi zaun 
jiyetom!

– Dr. Austin D’Souza 
Prabhu

Amche zaite Gõykar asat zannim khub vaur kela 
ani Gõychi osmitai samballunk teag keleat punn 
tankam favo toso man mellonk nam.  Tatuntloch 

eklo Evagrio Jorge. Tachi zolm-xotabdi suru 
zalia, te nimtan VINCY QUADROS boroita

Hea vorsa Marsachie 8vier 
Ontorraxttrik Ostoriam Disa 

ostorianchea manak puxkoll 
zageancher somarombh ghoddoun 
haddle. Ostoriancho bhorpur son’man 
kelo. Montriamni, amdaramni, 
khasdaramni ani her odhikariamni 
ostoriancher attaplolea onek 
dobajeamni mukhel soire mhonn 
hajir zaun kodelam gorom’ kelim, 
ostoriancher agllik zata ti nopoit 
korunk apunn bharim paulam martole 
mhonn bhaxonnam korun axvasonam 
dilim. Ostoriamni tanchea golleank 
fulanche har ghale, talliancho kolkolatt 
sadlo, ostorianchea mukhamollar 
bhorvanxeachim kirnnam udelim. Eka 

disache polke fozne te, Atth tarkhe 
velia ostorianchea dolleank panam 
bandpache dobaze te. He odhikari 
adlea disa kitem uloilole tem dusrea 
disa bilkul visortole. Porthun ostorio 
pitrusot’techea (patriarchal) kankrak 
bolli poddttolio, sodam bhoxen nirdoxi 
cheddvancher ani bailancher agllik 
chaluch astoli. 

Aiz Bharotant ostorio sonvsarantlea 
her ostoriam porim zagrut zaleat 
ani tankam aplea hokkanchi vollokh 
mell’llia. Devan aplea rupa ani protime 
pormannem apnnakui rochleant 
mhonn tanchi khatri thir zalia. 
Tanche sovem soman’tayecho vevhar 
korcho mhonn tannim dadleank 
pottoun dilam. Pakistan-antlea Malala 
Yousafzai-n Taliban zomeachea nixtthur 

kortubancher nixedh marlo. Tannim 
taka iskolak vochonk addailolem. Aplea 
xikpachea mullavea hokka khatir tem 
Talibana virud’dh zhuzlem dekhun ek dis 
boxin vetanam far marun gombhirtayen 
zokhmi kelem. Punn tem salvar zalem 
ani atam ostorianchea hokkam khatir 
bharim vaurta. Ostoriancher zalolea 
sonxikponnacher niyall kelear kallzak 
zall zatat. Hem amchea sobhyotayechea 
somazak sobonam. Amchea Bharoti 
ostoriamni nam’na zoddlia. Bachendri 
Pal Mayachie 24vier 1954 vorsa 
Nepalant Everest Porvotachie tengxier 
choddli, ontrallyatri Kalpana Chawla 
ontrallant pavlem. Rajki mollar Xmt. 
Indira Gandhi dexachi Prodhan Montri 
zali, Xmt. Pratibha Patil dexachi 
Raxttrpoti zali, Xmt. Shashikala 
Kakodkar Gõychi Mukhel Montri zali 
ani atam Xmt. Droupadi Murmu dexachi 
Raxttrpoti asa. 

Somazant ostorie vinnem vikas 
zainam. Bhurgeak zolm diunk, 
tachem palon korunk, taka rit-rovis 

xikounk ostoriechi goroz. Swami 
Vivekananda-n mhunnlam, “Zoxe 
porim eka suknneachean ekach 
pakhttean uddonk zainam, tech porim 
sogllea kamamni ostoriamni dadleank 
sangat dile xivai somazachi 
udorgot zainam.” Dor eklea 
dadleachea yoxa fattlean 
eke ostoriecho hat asta. 

– Eusebio Gomes SFX

Bibi Prakash Kaur
Bibi Prakash Kaur, cheddum bhurgem 

dekhun tachea 
avoi-bapain taka 
rostear soddlolem. 
Koxttam-addkhollim 
modem tachi vadd 
zali ani vaddttam-
vaddttam apnnam 
porim dusrim 
cheddum bhurgim hea rosteacher 
pavchim nhoi mhonn tannem cheddum 
bhurgeam pasot misanv suru kelem. Jea 
cheddum bhurgeank rostear sanddttat 
tankam tannem Jalandhar ganvant ek ghor 
bandlem. Sanddlolea cheddum bhurgeank 
tem ek avoi zalem. Sanddlolea cheddum 
bhurgeank ghorant ektthaim korun, funkott 
xikxonn tannem dilem, avoicho mog, husko, 
tankam tannem vanttlo. Tanchi borie 
bhoxen kallji ghetli. Sanddlolea cheddum 
bhurgeam sovem doyen tem vaglem ani 
tankam khuxal dovrunk tem vaurlem. 
Tankam bholaikiechem jevonn favo korun 
xegunnamni bhorlolem tanchem jivit 
korunk tannem ap-khoxen paul marlem. 
Thoddeank borea kuttumbamni tannem 
logn korun dilim. Thoddim 
logn zainastanam tacho vaur 
vhodda umedin fuddem 
vhortat.

Ostorio Asat Dekhun Sonvsar Cholta

OSTORI DIS KHAS


